
Трпе му вели на синот: 

- Сине ако на екстреното тестирање добиеш 5 те частам скара, а ако 1 

заборави дека сум ти татко. 

Синот: 

- Добро, тато. 

Следниот ден Трпе го прашува синот: 

- Колку извади на естреното тестирање? 

Синот: 

- Кој си ти бе? Малиот Трпе го прашува 

татка си: 

- Тато, знаеш ли кој воз 

доцни најмногу? 

На тоа таткото одговара: 

- Не знам сине. Ајде кажи 

ми.. 
- Воз кој доцни 

најмногу е оној кој ми 

го вети за роденден, 

тато. 

Влегува Трпе во автобус. Седнува и ги става нозете на другото седиште. Доаѓа една пензионерка и му вика: -Тргни ги нозете од седиштето, така ли седиш дома? 
A Трпе одговара: 
- Па јас дома немам автобус. 

 

Ученикот влегува 30 минути по почетокот на часот. 

Професорот го прашува: 

- Зошто доцниш? 

- За учење никогаш не е доцна професоре - одговара 

ученикот. 

Во овој број ќе читате: 

 Реконструкција на спортската сала 

 Светски ден на детето 

 Златно славејче 

 Дали знаеш? 

 Бонка 

 Лавиринт 

 Вицотека 



 

Универзалниот ден на детето - 20. Ноември, ги 

потсетува возрасните дека децата како ранлива категорија на 

секое општество, имаат потреба од посебна грижа и помош од 

страна на возрасните.  

Во Македонија , како и ширум 

светот, се прославува Светскиот 

ден на детето, на 

одбележувањето на годишнината 

од Конвенцијата на ОН за 

правата на детето... 

  



Учениците во основното училиште „Мирче Ацев“ отсега ќе 

вежбаат во комплетно реконструирана спортска сала. 

Стариот под е заменет со нов, а саниран е и делот околу 

салата. Наскоро во Ѓорче Петров се очекува да биде отворен 

и спортскиот стадион „Млади Лавови“.  

За 30 дена беше комплетно реконструиран подот со сите 

потребни стандарди, комплетно одбележан за кошарка и 

одбојка. Саниран е и делот околу салата, како и санитарните 

јазли, истакна директорот на училиштето Гоце Боцевски.  

Со ова можам да кажам дека го заокружуваме процесот на 

обновување на основните училишта. Ова училиште е целосно 

реновирана и има енергетска ефикасност, остана само уште 

кровот и тоа ќе биде во 2014 година, подвлече 

градоначалникот Сокол Митровски.  Наскоро во Ѓорче 

Петров, ќе биде отворен и спортскиот стадион со вештачка 

трева „Млади Лавови“, кој се гради со подршка на 

Фудбалскатра федерација на Македонија. 



Хокеј на мраз или скратено само хокеј, е екипен спорт кој се игра на мраз, во 

кој лизгачите користат дрвени или композитни палки за да погодат со плочка, 

направена од тврда гума, во противничкиот гол. Играта се игра на мразот 

помеѓу два тима од по шест играчи во една игра (освен ако има прекршок). 

Еден тим обично се состои од четири линии од кои три се за напад, 3 пара 

одбрана и двајца голмани. По пет играчи од двата тима лизгаат низ мразот и 

се обидуваат да ја превземат плочката и да дадат гол против противничкиот 

тим. Секој тим има голман кој се обидува да ја запре плочката да влезе во 

голот или "мрежата".  

Не се знае точното потекло на хокејот на мраз, но се смета дека се развил од 

игра што се игра со закривена палка и била популарна во Ниските Земји 

помеѓу Средниот век и холандската Златна Доба. Играта се игра со дрвена 

закривена палка, а топката е направен од дрво или кожа. Сепак, повеќето 

веруваат дека хокеј на мраз настанал од игри со палка и топка, кои биле 

играни на отворено, и прилагодени на ледените услови на Канада во 19 век. 

Игрите на британски војници и доселеници во Канада, под влијание на игрите 

со палка и топка на Првите Нации, се развила во игра со лизгалки, што се 

игра со плочка и со палки кои ги правеле индијанските племиња Микмаки во 

Нова Шкотска. Не се знае точно од каде потекнува името на хокејот, но прв 

пат на Англиски е спомнат зборот „хокеј“ во 1363 година.  

Бидејќи хокејот на мраз е динамична игра и напаѓање на противникот е 

дозволено, повредите се честа појава. Заштитна опрема е задолжителна и 

мора да се носи во сите натпревари. Опремата вклучува кацига ( со кафез на 

предната страна до одредена возраст), штитници за рамењата, колениците, 

лактовите и градниот кош , заштитни 

ракавици, а исто така и лизгалки за да 

се движат по мразот и палка да ја 

удираат плочката.  


